
ԱՄՓՈՓԱԹԵՐԹ
«Օզոնային շերտի պահպանության մասին» օրենքում լրացումներ և փոփոխություն կատարելու մասին» և «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» Հայաստանի Հանրապետության օրենքների նախագծերի
	«Օզոնային շերտի պահպանության մասին»       փոփոխություն   կատարելու   մասին»    
                                                   վերաբերյալ
	օրենքում լրացումներ և օրենքի նախագծի 


	1. Վարչապետի աշխատակազմի 
Տեսչական մարմինների համակարգման գրասենյակ
	16.06.2023թ.
02/12.6/18115

	1) Վարչապետի աշխատակազմի տեսչական մարմինների համակարգման գրասենյակը (այսուհետ՝ Գրասենյակ) առաջարկել էր Նախագծի 6-րդ հոդվածով լրացվող 8.1-րդ հոդվածի 2-րդ մասում լրացնել դրույթ առ այն, որ լիազոր պետական մարմինը գործի նյութերը ներկայացնում է Տեսչական մարմին նաև այն դեպքում, երբ տնտեսավարողների կողմից սահմանված կարգով հոսակորուստների դիտանցման վերաբերյալ տեղեկատվությունը չի ներկայացվում լիազոր պետական մարմին:
		Համաձայն նախագծին կից ներկայացված ամփոփաթերթի՝ Գրասենյակի կողմից ներկայացված առաջարկությունը ընդունվել և սահմանվել է դրույթ առ այն, որ համապատասխան տեղեկատվությունը չներկայացնելու կամ խախտումներով ներկայացնելու դեպքում՝ լիազոր պետական մարմինն այդ մասին գրավոր տեղեկացնում է մթնոլորտային օդի պահպանության ոլորտում վերահսկողություն իրականացնող տեսչական մարմնին (այսուհետ՝ Տեսչական մարմին)։
Նշվածի մասով հայտնում եմ, որ խախտումներով ներկայացված տեղեկատվությունը Տեսչական մարմին ներկայացնելը նպատակահարմար չէ, որովհետև հնարավոր է, որ տնտեսավարողների կողմից կարող է ներկայացվել սխալ կամ թերի տեղեկատվություն և դա լիազոր մարմնի գործառույթն է սահմանված կարգով խախտումները շտկելու գործընթացի համակարգումը։ Տեսչական մարմին պետք է ներկայացվի միայն տրամադրված տեղեկատվության հիմա վրա հայտնաբերված խախտումների մասին տվյալները, որոնք կհավաստեն կատարված իրավախախտումը։
Հաշվի առնելով վերոգրյալը, ինչպես նաև Նախագիծը «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքի նախագծին համապատասխանեցնելու նպատակով՝ առաջարկում եմ Նախագծի 6-րդ հոդվածով լրացվող 8.1-րդ հոդվածի 2-րդ մասում «Տեղեկատվությունը չներկայացնելու կամ խախտումներով ներկայացնելու դեպքում՝ լիազոր պետական մարմինն այդ մասին գրավոր տեղեկացնում է մթնոլորտային օդի պահպանության ոլորտում վերահսկողություն իրականացնող տեսչական մարմնին» բառերը փոխարինել «Տեղեկատվությունը չներկայացնելու կամ ներկայացված տեղեկատվության ուսումնասիրման արդյունքում հայտնաբերված խախտումների դեպքում՝ լիազոր պետական մարմինն այդ մասին գրավոր տեղեկացնում է մթնոլորտային օդի պահպանության ոլորտում վերահսկողություն իրականացնող տեսչական մարմնին» բառերով, կամ եթե լիազոր մարմնի կողմից չի կարող արձանագրվել                        վարչական պատասխանատվություն ենթադրող իրավախախտումների իրականացումը՝ «Տեղեկատվությունը չներկայացնելու դեպքում՝ լիազոր պետական մարմինն այդ մասին              գրավոր տեղեկացնում է մթնոլորտային օդի պահպանության ոլորտում վերահսկողություն իրականացնող տեսչական մարմնին»։
	Ընդունվել է:
Նախագծի 6-րդ հոդվածով լրացվող 8.1-րդ հոդվածի 2-րդ մասի վերջին նախադասությունը խմբագրվել է հետևյալ բովանդակությամբ՝ 
«Տեղեկատվությունը չներկայացնելու դեպքում՝ լիազոր պետական մարմինն այդ մասին              գրավոր տեղեկացնում է մթնոլորտային օդի պահպանության ոլորտում վերահսկողություն իրականացնող տեսչական մարմնին»։

	2. Վարչապետի աշխատակազմի
Տեսչական մարմինների համակարգման գրասենյակ
	21.06.2023թ.
01/12.6/12199

	1) Նախագծի 6-րդ հոդվածով լրացվող 8.1-րդ հոդվածի 1-ին մասի համաձայն՝ այն իրավաբանական անձինք և որպես անհատ ձեռնարկատեր հաշվառված ֆիզիկական անձինք, որոնց կողմից գործարկվող կարգավորվող նյութեր պարունակող կայանքների (օդորակիչ, սառնարան, ջերմային պոմպեր և սառնագենտ պարունակող այլ սարքավերումներ) համակարգերը Կառավարության կողմից հաստատված կարգով համարվում են հոսակորուստների դիտանցման ենթակա օբյեկտներ պարտավոր են այդ օբյեկտների նկատմամբ իրականացնել հոսակորուստների դիտանցում:
Միաժամանակ, Նախագծի 2-րդ հոդվածով լրացվող 4-րդ հոդվածի 1-ին 8-րդ կետի համաձայն՝ Կառավարությունը հաստատում է կարգավորվող նյութերի գործածման բնագավառում հոսակորուստների դիտանցման կարգը, դիտանցման արդյունքների հաշվառման գրանցամատյանի վարման կարգը և ձևը: Այսպիսով, Կառավարությանը է վերապահվում հոսակորուստների դիտանցման ենթակա օբյեկտների դիտանցման կարգի սահմանումը, բայց ոչ դրանց  ցանկի կամ չափանիշների սահմանումը: 
Հետևաբար, եթե նախատեսվում է, որ  դիտանցման ենթակա օբյեկտների ցանկի կամ չափանիշները  պետք է սահամանվեն Նախագծի 2-րդ հոդվածով լրացվող 4-րդ հոդվածի 1-ին 8-րդ կետին հղում կատարող Կառավարության որոշմամբ, ապա դա կհակասի «Նորմատիվ իրավական ակտերի մասին» օրենքի 12-րդ հոդվածի 1-ին մասին, որի համաձայն՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:
Հաշվի առնելով վերոգրյալը՝ առաջարկում եմ լրամշակել Նախագծի 2-րդ հոդվածը Կառավարությանը վերապահելով նաև դիտանցման ենթակա օբյեկտների ցանկի կամ չափանիշների սահմանումը:

	Ընդունվել է:
Պարզաբանում
Չափանիշները (3 և ավելի կիլոգրամ կարգավորվող նյութ պարունակող սարքավորումներ) սահմանվում են օրենքի նախագծի 1-ին հոդվածի 15-րդ կետով, հետևաբար Կառավարությանը նման լիազորություն չի վերապահվում: Ինչ վերաբերում է դիտանցման ենթակա օբյեկտների ցանկին, ապա ցանկը (տնտեսվարող սուբյեկտները) չի կարող կրել ստատիկ (կայուն) բնույթ, քանի որ տնտեսական գործունեությունը ենթադրում է գործող խաղացողների գործունեության դադարեցում և նոր տնտեսվարողների ի հայտ գալ, որը խիստ դինամիկ գործընթաց է:
Այս խնդրի լուծումը նախատեսվում է ապահովել այն էլեկտրոնային համակարգի գործարկմամբ (որի ներդրումը շրջակա միջավայրի նախարարությունը կդիտարկի առաջիկայում՝ ոլորտային միջազգային ծրագրերի շրջանակներում),  որը հնարավորություն կտա գործունեություն իրականացնողներին (տնտեսվարող սուբյեկտներին) օրենքով սահմանվելիք պարտավորությունների շրջանակում գրանցվել այդ համակարգում կամ դուրս գալ գրանցումից:

	2) Նախագծի 6-րդ հոդվածով լրացվող 8.1-րդ հոդվածի 2-րդ մասի համաձայն՝ իրավաբանական անձանց և որպես անհատ ձեռնարկատեր հաշվառված ֆիզիկական անձանց մոտ հոսակորուստների վերաբերյալ ներկայացված տեղեկատվության ուսումնասիրման արդյունքում հայտնաբերված խախտումների դեպքում՝ լիազոր պետական մարմինը ներկայացնում է համապատասխան նյութերը ՀՀ բնապահպանության և ընդերքի տեսչական մարմին:
Նշվածի մասով հարկ է ի նկատի ունենալ, մթնոլորտային օդի պահպանության ոլորտում վերահսկողություն իրականացնող տեսչական մարմինը (այսուհետ՝ Տեսչական մարմին) վերահսկողություն է իրականացնելու նաև տնտեսավարողների կողմից սահմանված կարգով էլեկտրոնային եղանակով լիազոր պետական մարմին ներկայացնել հոսակորուստների դիտանցման վերաբերյալ տեղեկատվության ներկայացնելու նկատմամբ, որի մասով համապատասխան դրույթ է նախատեսվել նաև «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքի նախագծով: 
Հաշվի առնելով վերոգրյալը՝ առաջարկում եմ Նախագծի 6-րդ հոդվածով լրացվող 8.1-րդ հոդվածի 2-րդ մասում լրացնել դրույթ առ այն, որ լիազոր պետական մարմինը գործի նյութերը ներկայացնում է Տեսչական մարմին նաև այն դեպքում, երբ տնտեսավարողների կողմից սահմանված կարգով հոսակորուստների դիտանցման վերաբերյալ տեղեկատվությունը չի ներկայացվում լիազոր պետական մարմին: Առաջարկում եմ նաև «ՀՀ բնապահպանության և ընդերքի տեսչական մարմին» բառերը փոխարինել «մթնոլորտային օդի պահպանության ոլորտում վերահսկողություն իրականացնող տեսչական մարմին» բառերով:
	Ընդունվել է:
Կատարվել է համապատասխան փոփոխություն::

	3. Վարչապետի աշխատակազմի
Տարածքային զարգացման և շրջակա միջավայրի հարցերի վարչություն
	16.06.2023թ.
02/12.6/18115

	1. Նախագծերի փաթեթին կից ներկայացված է պարզաբանում ՀՀ ներմուծված 3 և ավելի կիլոգրամ սառնագենտ պարունակող սարքավորումների ներմուծողների ցանկը, որտեղ, սակայն, 3 և ավելի  կիլոգրամ կարգավորվող նյութի պարունակության մասին տեղեկատվությունը բացակայում է:
	Ընդունվել է:
Պարզաբանում
Նախագծի փաթեթին կից պարզաբանմամբ ներկայացվել էր ԱՏԳ ԱԱ 8415 և 8418 ապրանքային խմբերում գրանցված ապրանքատեսակներ ներմուծողների ցանկը: Այս ապրանքնային խմբերն ի թիվս մի շարք սարքավորումների ներառում են նաև օդորակման համար նախատեսված սարքեր՝ շարժիչային օդափոխիչով և օդի ջերմաստիճանն ու խոնավությունը փոխելու համար սարքերով սարքավորված՝ ներառյալ օդորակիչները, որոնցում խոնավությունն առանձին չի կարգավորվում և  էլեկտրական կամ այլ տեսակների սառնարաններ, սառցարաններ և այլ սառնարանային կամ սառցարանային սարքավորումներ: Սակայն այն տեղեկատվությունը, թե ներկայացված ամբողջական ցանկից հատկապես որ տնտեսվարողներն են ներմուծել վերն առանձնացված սարքավորումները, բացակայում է: Ապրանքատեսակների խմբերում առանձնացված չեն նաև նշված  երեք և ավելի կիլոգրամ սառնագենտ պարունակողները, ուստի այս տեղեկատվությունը ՊԵԿ էլեկտրոնային  տեղեկատվական բազաներում բացակայում է:
  Երբ իրավակարգավորումը մտնում է ուժի մեջ՝ հրապարակվելով պաշտոնական տեղեկագրում, հասանելի է դառնում իրավահարաբերությունների մասնակիցներին՝ այս դեպքում, երեք և ավելի կիլոգրամ կարգավորվող նյութ պարունակող սարքավորումներով գործունեություն ծավալող տնտեսվարող սուբյեկտներին: Սա նշանակում է, որ համապատասխան ցանկը կձևավորվի իրավակարգավորումների ուժի մեջ մտնելուց հետո:

	2. Լրացուցիչ հստակեցման անհրաժեշտություն ունի նախագծով նախատեսվող և Եվրասիական տնտեսական միության կարգավորումների համադրելիության հարցը՝ հաշվի առնելով այն հանգամանքը, որ արդեն իսկ սահմանված են օզոնային շերտը քայքայող նյութերը և դրանք պարունակող արտադրանքները, որոնց ներմուծումը Միության մաքսային տարածք և արտահանումը Միության մաքսային տարածքից արգելված են:
	Ընդունվել է:
Հակասությունն առաջացել էր Նախագծի 4-րդ հոդվածով Օրենքի 6-րդ հոդվածում լրացվող  5-րդ կետում : Այն վերախմբագրվել  է հետրյալ կերպ.
«5) օզոնային շերտը քայքայող նյութերի ներմուծումը Հայաստանի Հանրապետություն 2039 թվականի հունվարի 1-ից, բացառությամբ Մոնրեալի արձանագրությամբ սահմանված կարգավորումների: Ռեգեներացված նյութերը կարող են ներմուծվել մինչև 2039 թվականը ներառյալ:»:

	3. Նախագծի 7-րդ հոդվածի 3-րդ մասի համաձայն՝ նախագծի 5-րդ հոդվածի 2-րդ մասով ամրագրված դրույթն ուժի մեջ է մտնում «Միասնական հայտ» համակարգի գործարկումից հետո, որի ժամկետն անորոշ է և ունի հստակեցման կարիք:
	Ընդունվել է:
Պարզաբանում:
[bookmark: _GoBack]«Նորմատիվ իրավական ակտերի մասին օրենքի 13-րդ հոդվածի 4-րդ մասի իրավակարգավորման համաձայն, նորմատիվ իրավական ակտն ունենում է անցումային դրույթներ, եթե նորմատիվ իրավական ակտը լրիվ գործողության մեջ դնելու համար պահանջվում են որոշակի պայմաններ (այդպիսի պայման «Թույլատվական փաստաթղթեր (sw.gov.am)» համակարգի գործարկումն է):

	4. Վարչապետի աշխատակազմի
Կարգավորման ազդեցության գնահատման  վարչություն
	16.06.2023թ.
02/12.6/18115

	Նախագծերը  մոտարկված չեն Եվրոպական խորհրդարանի և Խորհրդի 2009 թվականի սեպտեմբերի 16-ի թիվ 1005/2009 կանոնակարգին ամբողջությամբ: 
Միևնույն ժամանակ, հստակ չէ Նախագծերով ներկայացված կարգավորումների կիրարկման արդյունքում ազդեցության ենթարկվող սուբյեկտների շրջանակը: 

	Ընդունվել է:
Պարզաբանում
    CEPA-ն նպատակ չի հետապնդում ամբողջ դիրեկտիվի տեղայնացման: Դրանով ամրագրված են որոշակի դրույթներ:
     Կանոնակարգի ամբողջական տեղայնացումը կիրականացվի փուլային:

	«Վարչական   իրավախախտումների վերաբերյալ Հանրապետության օրենսգրքում    լրացումներ       օրենքի        նախագծի                                                   
	Հայաստանի 
կատարելու մասին» 
վերաբերյալ

	1. Վարչապետի աշխատակազմի 
Տեսչական մարմինների համակարգման գրասենյակ
	16.06.2023թ.
02/12.6/18115

	«Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքի նախագծի 1-ին հոդվածով Օրենսգրքում լրացվող 87.5-րդ հոդվածի համաձայն՝ վարչական պատասխանատվություն է սահմանվում համապատասխան կարգով կարգավորվող նյութերի հոսակորուստների դիտանցման վերաբերյալ տեղեկատվությունն էլեկտրոնային եղանակով պետական լիազոր մարմին չներկայացնելու կամ ժամկետանց ներկայացնելու համար:
Նշվածի մասով հայտնում եմ, որ համապատասխան տեղեկատվության ժամկետանց ներկայացնելը  փաստացի հավասարազոր է նույն այդ տեղեկատվության չներկայացնելուն: Ավելին՝ առանձին տնտեսավարողը սահմանված ժամկետում համապատասխան տեղեկատվությունը չներկայացնելու դեպքում և այդ մասով վարչական պատասխանատվության ենթարկվելուց հետո՝ առաջարկվող կարգավորման պարագայում լրացուցիչ կխուսափի այն սահմանված ժամկետից ուշ ներկայացնել, որպեսզի կրկին չենթարկվի պատասխանատվության:
Ուստի, հետագայում Նախագծի 2-րդ հոդվածով լրացվող լիազորող նորմի վրա հաստատվող կարգում նախատեսելով, որ սահմանված ժամկետում տեղեկատվության չներկայացնելը հավասարազոր է այն չներկայացնելուն:
Հաշվի առնելով վերոգրյալը՝ առաջարկում եմ «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքի նախագծի 1-ին հոդվածով Օրենսգրքում լրացվող 87.5-րդ մասում հանել «կամ ժամկետանց ներկայացնելը» բառերը:
	Ընդունվել է:
Կատարվել է համապատասխան փոփոխություն:


























	2. Վարչապետի աշխատակազմի 
Տեսչական մարմինների համակարգման գրասենյակ
	21.06.2023թ.
02/12.6/12199

	Առաջարկում եմ անդրադառնալ նաև Օրենքի նախագծով սահմանվող վարչական տույժերին, քանի որ դրանց չափերը չեն նպաստի տնտեսավարողների կողմից համապատասխան իրավախախտումների կատարման կանխարգելմանը:
	Ընդունվել է:
Կատարողի հետ աշխատանքային կարգով քննարկման արդյունքում՝ համաձայնություն ձեռք բերվեց նախագծով սահմանվող վարչական տույժերի դրույքաչափերը թողնել նույնությամբ և գործունեության ընթացքում անհրաժեշտության դեպքում վերանայել:




